
Ambarishakritam Vishnu Stotram

அம்ப³ரீஷக்ரு’தம் விஷ்ணுஸ்தோத்ரம்

அம்ப³ரீஷ உவாச ।
ப்ரஸீத³ தே³வ ஸர்வாத்மந்நஸங்க்²யேயஶிரோபு⁴ஜ ।
அஸங்க்²யக்⁴ராணநயநபாணிபாத³ நமோऽஸ்து தே ॥ 37॥
ஷட்த்ரிம்ஶத்தத்த்வாதீதோऽஸி நிஷ்ப்ரபஞ்ச ப்ரபஞ்சக: ।
சதுர்வித⁴ஜக³த்³தா⁴ம விஶ்வமூர்தே நமோऽஸ்து தே ॥ 38॥
ஏகபாத³ஸ்த்ரிபாத³ஶ்ச தீர்த²பாதோ³ம்ऽதரிக்ஷபாத் ।
யஸ்ய பாதோ³த்³ப⁴வா க³ங்கா³ புநாதி பு⁴வநத்ரயம் ॥ 39॥
ப்³ரஹ்மஹத்யாதி³பாபாநாம் ஶோத⁴கம் யஸ்ய நாம வை ।
கீர்திதம் ஸர்வஶுப⁴த³ம் நமஸ்தஸ்மை ஶுபா⁴த்மநே ॥ 2.5.40॥
தே³வ த்வந்நாமகீர்த்யாபி ஜாயந்தே ஸர்வஸித்³த⁴ய: ।
கௌதுகாத்த்வாம் ஹி ம்ரு’க்³யந்தி வித்³வாம்ஸோ பு³த்³தி⁴ஶாலிந:॥ 41॥
நாத² த்வத்பாத³ஸலிலம் ஸம்ஶ்ரயாத்தாபஹாரகம் ।
தாபத்ரயாபி⁴பூ⁴தஸ்ய ப⁴க்திம் மேऽத்ர த்³ரு’டா⁴ம் குரு ॥ 42॥
அநந்யஸ்வாமிநோ மேऽத்³ய நாஸ்த்யந்யத்ப்ரார்த²நீயகம் ।
ப்ரணிபத்ய ஜக³ந்நாத² த்வாம் ப்ரயாசே ஸஹஸ்ரதா⁴ ॥ 43॥
ஸமஸ்தபுருஷார்த²ஸ்ய பீ³ஜம் த்வத்பாத³பங்கஜே ।
யாவத்ப்ராணாந்தா⁴ரயாமி தாவத்³ப⁴க்திர்த்³ரு’டா⁴ஸ்து மே ॥ 44॥
ஸ்ரு’ஷ்டிம் விநிர்மமே சேமாம் யயா ப⁴க்த்யா பிதாமஹ: ।
ஸம்ஹரத்யகி²லம் ருத்³ரோ லக்ஷ்மீஶ்சைஶ்வர்யதா³யிநீ ॥ 45॥
தீ³நாநுகம்பிம்ஸ்தாம் ப⁴க்திம் ப்ரார்த²யே நாந்யமாநஸ: ।
அநாத்³யவித்³யாபங்கேऽஸ்மிந்ஸுத்³ரு’டே⁴ து³ஸ்தரம் ப்⁴ரு’ஶம் ॥ 46॥
நிமக்³நஸ்ய ஜக³ந்நாத² நிராலம்ப³ம் ப்ரணஶ்யத: ।
மஹாமஹிம்நஸ்த்வத்³ப⁴க்தேர்நாந்யத³ஸ்தி பராயணம் ॥ 47॥

ஶ்ருதிஸ்ம்ரு’த்யாதி³ஸம்பி⁴ந்நமார்கா:³ஸம்மோஹஹேதவ: ।
த்வத்³ப⁴க்திமபஹாயேதே ந ப்ரவர்த்திதுமீஶ்வரா:॥ 48॥
அநந்யஶரணம் ஸ்வாமிந்நநுகம்பய மாம் விபோ⁴ ।
இதி ஸ்துவஞ்ஜக³ந்நாத²பாத³பத்³மாந்திகே முதா³॥ 49॥
பபாத த³ண்ட³வத்³பூ⁴மௌ ப்ரஸீதே³தி வத³ந்முஹு:॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே

பஞ்சமாத்⁴யாயாந்தர்க³தம் அம்ப³ரீஷக்ரு’தம் விஷ்ணுஸ்தோத்ரம் ஸமாப்தம் ।
ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 5/37-48॥

